http://paperekoa.berria.info/iritzia/2009-11-15/006/007/Fatxada.htm
2009-11-15



134 hitz

Hitz beste

Anjel Lertxundi

Fatxada

Etxeko fatxada pintatzera noa. Ze koloretan nahi duzu?». Galdera egin duena etxeko nagusia da, eta etxearen aurrez aurre bizi den auzoari galdetu dio fatxadako koloreagatik. Auzoa aldian behin bisitan etortzen baitzaio etxera, burutik pasatu zaio haren esku uztea etxeko gelen kolorea ere. 

Nagusiaren ateraldiak badu logikarik: «Nik ez dut fatxada ikusten, zuk bai. Normala da zuk erabakitzea, ez? Zuk nik baino gehiago disfrutatuko duzu». Etxeko nagusiak auzo oneko legean bizi nahi du, eta beharrezkoa bada, leihoetako geranioak kendu eta auzoaren esku utziko du lore berrien aukera. Guztia esateko: nagusiaren eskuzabaltasunak xelebre samarra ematen badu ere, ezin zaizkio borondate ona eta kortesia ukatu. 

Traza guztien arabera, Madrileko iritziaren arabera pintatzen ari gara gure fatxada eta gelak. Eta metaforak noranahikoak izaten baitira, hasita gaude Madrilen gustuko metaforak ere sortzen. 

